
Nama Noéd̶ebemada nẽbʌrʌ 
b̶ʌa. Noéra ẽberã jipa b̶asia. 
Ãcõrẽ ume jipa nĩbabadjia. 
Idji ewarid̶ebemarã tãẽna 
ab̶abe idjidrʌ jaradi̶ neẽ́ b̶asia.
Ãcõrẽba naʌ̃ ẽjũã acʌbʌrʌde̶ 
   wãrãda jũma biẽ́ b̶ʌda 
                                      unusia 
                                      jũma 
                                      ẽberãrãba ne 
                                                     jũmane 
                                                     cadjirua 
                                                     o b̶ea bẽrã.



Maʌ̃ carea Ãcõrẽba Noéa jarasia: –Mʌ̃a naʌ̃ 
ẽjũãne zocai b̶eara jũma jõbiya jũmawãyã 
cadjiruada o b̶ea bẽrã. Idjab̶a naʌ̃ ẽjũã 
   sid̶a jũma ãrĩya. Maʌ̃ carea bʌa jãba 
     dromada bacuru biad̶ebemada odua. 
          Oped̶a cãdorronaba soadua ed̶aare, 
                 dajadaare bid̶a.



Maʌ̃ jãbara naʌ̃ waibʌ̶ade̶ odua: dji drasoada 
setenta y cinco braza, dji jed̶eada doce 
braza, idjab̶a dji ʌ̃tʌada siete braza. 
         Jãba dromara cʌd̶apõ ũbea odua. 
         Cʌd̶apõza zocãrã tʌajucuadua. 



Maʌ̃be cʌd̶apõ 
ʌ̃taarebemane 
dajadaa 
acʌbadada 
odua. 

Dji ʌ̃tʌara bicaca 
ab̶a b̶aida b̶ʌa dji 
ãquid̶ad̶eba ed̶aa. Idjab̶a 
ed̶a wãbadada jãba 
droma orrode̶ odua. 



Idjaba̶ codi̶ careabemada 
jʌrʌ peped̶a wagadua 
bãrãba maʌ̃ animarã bid̶a 
co panani carea.– Ãcõrẽba    

          jarada̶ quĩrãca     
          Noéba jũma                            
                     osia.



Idjab̶a jũma animarãda umé uméa, dji umaquĩrãda dji 
wẽrãda jãba dromane ed̶a wãbid̶ia bʌ quĩrãca zocai     

  b̶eada̶mãrẽã.



Dji mʌ̃́a babue diaida b̶ʌ animarãnebemada dji 
umaquĩrãrãda siete idjab̶a dji wẽrãrãda siete 
edadua, baribʌrʌ animarã mʌ̃́a babue diacara 
panʌnebemada ab̶a dji umaquĩrãda, 
ab̶a dji wẽrãda edadua.



Dopapa carea Noéra jãba 
dromane ed̶a wãsia. Dji 
warrarãda, dji quimada, dji 
ãĩgurã sid̶a ed̶a wãsid̶aa.



Noé seisciento poa b̶asid̶e ara 
maʌ̃ poad̶e jed̶eco ab̶a audu̶ 
diecisiete ewari b̶ʌd̶e ũ wãsia. 
Ara maʌ̃ ewarid̶e pusa edrebema 
baidora ʌ̃taa bogadrʌ ze nũmesia, 
idjab̶a cue sid̶a bio ze nũmesia.



Naʌ̃ ẽjũãne cue ze nũmasia 
cuarenta ewari ãsa, diamasi bid̶a. 



Dora ewariza ʌ̃taa ũ wãsia. 
Waib̶ʌa ũ wãsia. Maʌ̃ bẽrã 
jãba dromara baido ʌ̃rʌ̃ 
pʌrrʌga ũmesia.



Mãwã b̶ʌd̶e doba naʌ̃ ẽjũãra jũma ũ wãsia. Eya ʌ̃tʌara 
b̶ea sid̶a jũma ũ wãsia. Jũma druabema ʌ̃yãbabada 
b̶eara quinisid̶aa.



Naʌ̃ ẽjũã ũ nũmasid̶e Ãcõrẽba Noéra 
jũma animarã jãba dromane duanʌ sid̶a 
quĩrãdoaẽ́ b̶asia. Maʌ̃ bẽrã Ãcõrẽba 
nãũrãda jũma naʌ̃ ẽjũãne tʌbisia, 
pusa edrebema baidora tʌdrʌbisia, 
                    idjab̶a cue sid̶a 
                    poabisia.



Mãwã b̶ʌd̶e Noéba 
puchirãda wãbisia dora 
errusi cawaya.



Jed̶eco ab̶a audu̶ veintisiete ewari b̶ʌd̶e ẽjũãra 
wãrãda bio põãsa b̶asia. Maʌ̃bebʌrʌ Ãcõrẽba 
Noéa jarasia: –Bʌra, bʌ quima, bʌ 
          warrarã, bʌ ãĩgurã sid̶a jãba 
                            dromaneba 
                            ẽdrʌda̶dua.



Maʌ̃be Noéba mõgarada ʌ̃tʌ pã buesia animarã 
Ãcõrẽa babue diai 
carea. Mãwã opeda̶ 
Ãcõrẽa babue diaida 
b̶ʌ animarãda, ĩbana 
sid̶a ab̶a ab̶a beacuasia. 
Beacuapeda̶ mõgara ʌ̃tʌ 
pã bued̶a ʌ̃rʌ̃ Ãcõrẽa 
babue diasia.



Maʌ̃ awara 
Ãcõrẽba jarasia: 
–Mʌ̃a bãrã ume, 
bãrãneba yõbʌdarã 
ume, animarã ume 
bid̶a bed̶ea b̶ʌd̶ara 
jõca baya. 

Maʌ̃ carea mʌ̃a 
sẽyãda jʌ̃rãrãne jira  

    b̶ʌbʌrʌa cawad̶amãrẽã   
 mʌ̃a naʌ̃ ẽjũãne b̶ea ume 
 bede̶a b̶ʌd̶ara wãrãda 
 mãwã b̶aida. Maʌ̃ 
 sẽyãra eumaa.



Mʌ̃a jʌ̃rãrã 
zebibʌrʌde̶ mʌ̃ 
eumara odjabari 
baya. Maʌ̃gʌd̶eba mʌ̃a 
quĩrãneba b̶aya mʌ̃a 
bãrã ume animarã ume 
bid̶a bed̶ea b̶ʌd̶ara. 

Waa dopapara 
wãbiẽ́a naʌ̃ ẽjũãne 
b̶ea quinibi carea.



Maʌ̃be Ãcõrẽba Noéa, 
dji warrarãa bid̶a nãwã bia 
jarasia: –Warra zocãrã 
yõnadua. Naʌ̃ ẽjũãra jũma 
birada̶dua.



Noé warrarã jãba 
dromaneba ẽdrʌpeda̶d̶ara Seʌ̃, Caʌ̃, 
idjab̶a Jape basía. Caʌ̃ra Canaaʌ̃ 
zeza basía.Noé warrarãra ũbea 
panasid̶aa, baribʌrʌ ãdjid̶eba 
yõped̶ad̶arãba naʌ ̃ẽjũãra 
wayacusa birasid̶aa. 

Wãrãda Ãcõrẽba ẽberãrã bio 
quĩrĩã b̶ʌ bẽrã idji Warra ab̶a b̶ʌda 
naʌ̃ ẽjũãnaa diabuesia jũma idji 

ĩjãbʌdara aduarãnamãrẽã, ãtebʌrʌ 
idji ume ewariza zocai 

b̶ead̶amãrẽã.



Romano 3:23 Wãrãda jũmarãba cadjiruada obadaa. Maʌ̃ 
bẽrã Ãcõrẽ biya quirud̶ebemada ãĩ b̶eaa.

Romano 6:23 Wãrãda cadjirua o panʌ carea ẽberãrãra 
beud̶ia. Baribʌrʌ dadjirã Boro Jesucritod̶eba Ãcõrẽba 

ewariza zocai b̶aida bari dia b̶ʌa. 

Hebreo 9:27 Jũmarãda b̶arima ab̶a beud̶ia. Mãwãnacarea 
Ãcõrẽba cawa oya.

Epeso 2:8,9 Jesuda ĩjãped̶ad̶a bẽrã Ãcõrẽba idji biad̶eba 
bãrãra ẽdrʌ edasia. Ara bãdjia oped̶ad̶ad̶eba ẽdrʌd̶aẽ́ 

basía, ãtebʌrʌ Ãcõrẽbʌrʌ bari ẽdrʌ edasia. Bãrãba bia o 
panʌ carea Ãcõrẽba ẽdrʌ edaẽ́ basía. Mãwã ni ab̶aʌda 

ara idjid̶ebemada poya bia bed̶ead̶aẽ́a. 



Romano 10:9,10 bʌ iteba Jesura jũmarã Boroad̶a aibʌrʌ, 
idjab̶a Ãcõrẽba idjira ʌ̃rẽbabisida bʌ sod̶eba ĩjãibʌrʌ, 

Ãcõrẽba ẽdrʌ edaya. Wãrãda ab̶aʌba sod̶eba ĩjãibʌrʌ, 
Ãcõrẽba jipa unuya. Iteba Jesura jũmarã Boroad̶a aibʌrʌ 

Ãcõrẽba ẽdrʌ edaya. 

Juaʌ̃ 3:16,17 Wãrãda Ãcõrẽba ẽberãrã bio quĩrĩã b̶ʌ bẽrã 
idji Warra ab̶a b̶ʌda naʌ̃ ẽjũãnaa diabuesia jũma idji 

ĩjãbʌdara aduarãnamãrẽã, ãtebʌrʌ idji ume ewariza zocai 
b̶ead̶amãrẽã. Ãcõrẽba idji Warrara naʌ̃ ẽjũãnaa diabueẽ́ 

basía ẽberãrã bed̶ead̶e b̶ʌmãrẽã ãtebʌrʌ diabuesia 
ẽdrʌ edamãrẽã.



1 Juaʌ̃ 5:11-13 Ãcõrẽba jara b̶ʌra naʌ̃gʌa: idji Warrad̶eba 
dadjirãa diasia ewariza idji ume zocai b̶ead̶ida.

Wãrãda Ãcõrẽ Warra ĩjã b̶ʌra idji ume ewariza zocai 
b̶aya. Baribʌrʌ Ãcõrẽ Warra ĩjãẽ́ b̶ʌba idji ume ewariza 

zocai b̶aida neẽ́ b̶ʌa. 
Mʌ̃a naʌ̃ cartara bãrã dji Ãcõrẽ Warra ĩjã b̶ea itea 

b̶ʌbʌrʌa cawad̶amãrẽã ewariza Ãcõrẽ 
ume zocai b̶ead̶ida. 

